ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ  ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	26.06.2024թ.

	
	№ 01/9-2/13791-2024

	Ձեր 26.06.2024թ. N 01/13.4/3989-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում փոփոխություններ ու լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխությունններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին»  ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով նախատեսվում է 2024 թվականի Պետական բյուջեի ՀՀ կառավարության պահուստային ֆոնդից ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին տրամադրել 1,700.0 մլն ՀՀ դրամ գումար՝ «Հայաստանի պետական հետաքրքրությունների ֆոնդ» փակ բաժնետիրական ընկերությանը (Այսուհետև՝ Ընկերություն) դրամաշնորհի պայմանագրով տրամադրելու նպատակով:
Հիմնավորմամբ նշվում է, որ տրամադրվող դրամաշնորհը հնարավորություն կտա մարել Ընկերության պարտավորությունները (վարկային պարտավորությունների մայր գումարի, տոկոսագումարների, մայր գումարի և տոկոսագումարների չվճարումներից կուտակվող տույժերի մարումների գծով ծախսեր՝ 1,193.5 մլն դրամ (մայր գումար՝ 1,114. 0 մլն դրամ), աշխատակիցների աշխատավարձերի, հավելավճարների և արձակման նպաստների վճարումներ՝ 121.0 մլն դրամ, գրասենյակային տարածքի կուտակված վարձավճարի պարտավորություն՝  10.0 մլն  դրամ և այլ ծախսերի մարման գծով՝ 88.5 մլն դրամ)՝ պահպանելով առկա ակտիվները, դրանք հետագայում արդյունավետ օգտագործելու նպատակով։
Հաշվի առնելով այն հանգամանք, որ Մասդար ընկերության «Այգ-1» արևային ֆոտովոլտային ծրագրի համար հատկացված երկու հողակտորները գտնվում են «Հայաստանի պետական հետաքրքրությունների ֆոնդ» ՓԲԸ-ի (այսուհետ՝ ԱՆԻՖ) կանոնադրական կապիտալում, ստեղծված իրավիճակը կարող է ազդեցություն ունենալ ներդրումային ծրագրի բնականոն ընթացքի վրա:
Հետևաբար, եթե նշված հողակտորները ԱՆԻՖ-ի կանոնադրական կապիտալից հանելը և պետությանը վերադարձնելու հնարավորությունը բացակայում է և հաշվի առնելով 21.05.2024թ. կայացած ֆինանսատնտեսական նախարարական կոմիտեի նիստի N ԿԱ/160-2024 արձանագրության 22 կետի 2-րդ ենթակետով տրված հանձարարականը, հայտնում ենք, որ Նախագծի վերաբերյալ դիտարկումներ և առաջարկություն չունենք։
Ընդ որում վերոնշյալի պարզաբանման պարագայում մեր պատրաստակամությունն ենք հայտնում աշխատանքային կարգով ներկայացնել Նախագծի լրամշակված տարբերակը:
	Ընդունվել է։
Պարզաբանում․
21.05.2024թ. կայացած ֆինանսատնտեսական նախարարական կոմիտեի նիստի N ԿԱ/160-2024 արձանագրության 22 կետի 2-րդ ենթակետի համաձայն՝  հանձնարարվել է Պետական գույքի կառավարման կոմիտեին Ընկերության մասով քննարկումները կազմակերպել մեծ պատասխանատվությամբ՝ դիտարկելով եղանակներ, որոնց միջոցով հնարավոր կլինի խուսափել առկա ակտիվների արժեզրկումից։ Հիմք ընդունելով վերոնշյալը՝ նախագիծը նպատակաուղղված է նվազեցնել Ընկերության հաշվեկռում առկա ակտիվների (այդ թվում՝  Մասդար ընկերության «Այգ-1» արևային ֆոտովոլտային ծրագրի համար հատկացված հողամասերը) արժեզրկման և/կամ կորստի ռիսկերը՝ Ընկերությանը դրամաշնորհի պայմանագրով տրամադրվելիք 1,700.0 մլն ՀՀ դրամ գումարից Ընկերության պարտավորությունները մարելու միջոցով։ 




	Միաժամանակ, հաշվի առնելով, որ պետական մասնակցությամբ ընկերություններից ԱՆԻՖ-ը մինչ օրս ՀՀ ֆինանսերի նախարարություն չի ներկայացրել 2023 թ-ի ֆինանսական հաշվետվությունների փաթեթը, և չկա հնարավորություն կարծիք կազմելու վերջինիս ֆինանսական վիճակի և շահույթի վերաբերյալ, ապա առաջարկում ենք ներկայացնել ԱՆԻՖ-ի ֆինանսական հաշվետվությունների փաթեթը, ճշտել որքա՞ն շահույթ ունի ընկերությունը, հիմնավորել ինչու՞ վերջինիս կողմից գեներացվող շահույթը չի բավականացնում՝ ընկերության ընթացիկ և ոչ ընթացիկ պարտավորությունների մարման համար:

	Պարզաբանում․
[bookmark: _GoBack]Ընկերության կողմից հարկային մարմին ներկայացված 2023 թվականի հաշվետու ժամանակաշրջանի շահութահարկի հաշվարկի 85-րդ կետի համաձայն Ընկերության հարկային վնասը կազմել է       -326,722,638 ՀՀ դրամ։ Միաժամանակ հարկ է նշել, որ Ընկերության կողմից ֆինանսական միջոցներ չունենալու պատճառով Ընկերության ֆինանսական հաշվետվությունները դեռևս արտաքին աուդիտ չեն անցել, և սույն նախագծով նախատեսվող ֆինանսավորման նախահաշվի 9-րդ կետով նախատեսվել է արտաքին աուդիտի ծառայության գնման ծախս, որի արդյունքում արտաքին աուդիտ անցած ֆինանսական հաշվետվությունները, որոնք կարտացոլեն Ընկերության ընթացիկ վիճակը, կտրամադրվեն ՀՀ ֆինանսների նախարարություն։ 



